
Ljóst 
er á Ljósa­
flótti

TÍÐINDI SÍÐA 11

Rundur 
dagur í 
Norðra­
gøtu

Valið stendur ímillum Jørgen Nicla­
sen og Aksel V. Johannesen um at 
gerast Føroya Lømaður.

Tað vísir feskasta veljarakann­
ingin, sum Gallup Føroyar hevur 
gjørt fyri Miðlahúsið og Kring­
varpið, og sum verður kunngjørd 
her í blaðnum í dag.

Sambært kanningini verður 
Fólkaflokkurin størstur í atkøvð­
um, men eins stórur og Javnaðar­
flokkurin í tingsessum. Teir fáa 8 
tingsessir í part.

Av tí at Sambandsflokkurin 
og Tjóðveldi bert fáa 6 tingsessir 
í part, so verður løgmansvalið at 
standa ímillum Jørgen Niclasen og 
Aksel V. Johannesen.

Veljarakanningin staðfestir, at 
sitandi samgonga hevur mist meiri­
lutan. Av tí at Tjóðveldi missir ein 
tingsess, sum fer til Fólkaflokkin, 
so koppar javnvágin í Løgtinginum 
á soleiðis, at andstøðan hevur meir­
ilutan.

Eftir síðsta løgtingsval hendi 
tað fyri fyrstu ferð, at andstøðan 
stutt og greitt tók yvir valdið. Teir 
tríggir andstøðuflokkarnir skip­
aðu samgongu, og allir landsstýris­
flokkarnir fóru í andstøðu. Tað var 
ikki hent áður. Og tað er júst tað, 
sum kann henda aftur nú.

Spurningurin er so, um Sam­
bandsflokkurin vil undir Fólka­
floksleiðslu í landsstýri. Flokkurin 

fekk mangan av at vita – eisini frá 
sínum egnu – tí at sagt varð, at 
Fólkaflokkurin hevði veruliga vald­
ið í samgonguni hjá Kaj Leo Holm 
Johannesen.

Tí kann hugsast, at flokkurin 
heldur vil í samgongu, har Javnað­
arflokkurin er hin flokkurin heldur 
enn Fólkaflokkurin.

Havandi innanhýsisstríðið í 
Javnaðarflokkinum í huga, so kann 
úrslitið í kanningini ikki kennast so 
galið. Í veruleikanum hevur flokk­
urin vunnið ein tingsess afturat – 
um ikki tveir. Ikki í mun til síðsta 
val, men í mun til veruleikan á tingi. 
Sonja Jógvansdóttir fór úr flokki­
num longu fyrsta tingdagin, tí hon 

ikki slapp í landsstýrið. Og eingin 
veit – allarminst løgmaður – hvørj­
um flokki Kristin Michelsen er í. 
Men sambært kanningini, so hevur 
Javnaðarflokkurin framvegis 8 

tingfólk.
Men skal Aksel V. Johannesen 

gera sær nakrar tankar um at halda 
fram sum løgmaður eftir næsta val, 
so má Javnaðarflokkurin rudda 
upp innanfloks og tryggja sær, at 
einans flokstrúgv fólk sleppa á 
listan.

Ein greið niðurstøða er, at 
hvørki Kristin Michelsen ella Sonja 
Jógvansdóttir standa á listanum 
hjá Javnaðarflokkinum til næsta 
val.

JØRGEN ELLA AKSEL

Í gjár vóru 65 ár, síðani 
Fossáverkið í Vestmanna 
framleiddi fyrstu elorkuna. 
Verkið hevur øll árini eisini 
samskipað alla elframleiðsl­
una út á elnetið

Í dag eru 65 ár, síðani 
fyrsta elorkan var framleidd 
á Fossáverkinum í Vest­
manna út á elnetið. Miku­
dagin 2. desember 1953, kl. 
16.30, var streymurin settur 
til á verkinum og til býlingin, 
Fitjarnar, í Vestmanna – 
nærhendis Fossáverkinum.                     

Eitt korter seinni fór el­
orkan út á Tórshavnarlinju­
na. 5 og 6. desember vóru 
ávikavist  Vestmannalinjan 
og Eysturoyarlinjan settar til, 
og allan desember 1953 vóru 
fleiri bygdir knýttar upp í el­
netið hjá SEV. 

Býlingurin á Fjørðinum í 
Vestmanna, har Fossáverkið 
liggur, var síðsta økið, sum 
var koplað til elnetið í hesum 
fyrsta byggistiginum av el­
skipanini hjá SEV í desember 
1953. Tað hendi 22. desember, 
og tá fekk øll Vestmanna 
bygd streym frá SEV.

Fossáverkið hevur øll 65 
árini havt týðandi leiklutin 
at samskipa elframleiðsl­

una frá ymsu verkunum 
út á elnetið, og í 2015 var 
kontrolrúmið umvælt og 
dagført, tá høvuðsumvæl­
ingar vóru gjørdar á verki­
num.

Í januar 1954 vísti ein upp­
gerð, at 1300 húsarhald fingu 
streym frá Fossáverkinum, 
og at roknað var við, at 
tilsamans 2000 brúkarar 
skuldu bindast í elnetið í hes­
um fyrsta umfarinum. Foss­
áverkið var síðani royndar­
koyrt næstu mánaðirnar, 
og dagurin, har verkið var 
alment tikið í nýtslu, var 
ásettur til 5. mai 1954.

Fyrstu tíðina lá elnýtslan 
á umleið 600 kW, t.e. lastin 
á framleiðslueindunum, og 

mesta lastin hevði tá verið 
uppi á 800 kW. Tað er 1,4 pro­
sent av mestu lastini í allari 
elskipanini hjá SEV í dag, 
sum í november í ár var uppi 
á góðum 58 MW.

Fyrru byrgingarnar, sum 
vóru bygdar í Vestmanna í 
sambandi við Fossáverkið, 
vóru byrgingarnar frammi 
við Vatnið í Fonsdali og á 
Lómundaroyrum. Síðani 
helt vatnorkuútbyggingin í 
Vestmanna fram árini 1956 
til 1963. Tá varð vatnorkan 
bygd út á Mýrunum og í 
Heljareyga, og Mýruverkið 
og Heygaverkið vóru tikin í 
brúk.

Fossáverkið framleitt 
elorku í 65 ár

Jørgen Niclasen er borgar­
liga alternativið til løgmann

asdasd

Djóni Nolsøe Joensen, 
tingmaður fyri Javnaðar­
flokkin, heldur, at eftirlitið 
við rúsevnasmugling má 
herðast.

Tað sigur hann, eftir at 
Sosialurin herfyri vísti á, 
at óvanliga nógv rúsevni 
eru í umferð í landinum. Tí 
fer hann mikudagin at seta 
landsstýrismanninum við 
vinnumálum ein fyrispurn­
ing hesum viðvíkjandi. 

Mikudagin verða munn­
ligir fyrispurningar á skrá í 
Løgtinginum. Í tí sambandi 
fer Djóni Nolsøe Joensen, 
tingmaður fyri Javnaðar­
flokkin, at seta landsstýris­
manninum við vinnumálum 
ein fyrispurning um eftirlitið 
av rúsevnasmugling. 

– Hetta er álvarsligt, og 
fólk seta spurnartekin. Er 
eftirlitið viknað, ger løgregl­
an ov lítið til at uppspora 
millummenninar, eru nóg 
nógvir pengar settir av til at 
byrgja upp fyri innsmugl­
ingini og so framvegis, sigur 
Djóni Nolsøe Joensen. 

Djóni vísir á, at ofta verða 
ung fólk rekruterað til at 
smugla og lokkað við lætt 
forvunnum peningi. Avleið­
ingarnar fyri okkara ungu 

kunnu vera sera álvarsligar, 
og ofta er hetta byrjanin 
til eitt lív við kriminaliteti, 
heldur tingmaðurin. 

– Um tað er so, at eftirlitið 
er ov veikt, gera bakmenninir 
sær skjótt dælt av hesum, og 
tískil verður meir smuglað. 
Fáa hesir hinvegin varhuga 
av, at vit sum myndugleikar 
herða eftirlitið og uppá allar 
hugsandi mátar gera tað 
truplari at smugla, so eigur 
hetta at halda smuglingini 
niðri, sigur Djóni Nolsøe 
Joensen og vónar, at lands­
stýrismaðurin hevur ætlanir 
um at taka trupulleikan í 
størsta álvara.

Strangari eftirlit við 
rúsevnasmugling

Djóni Nolsøe Joensen, 
løgtingsmaður fyri 
Javnaðarflokkin

